
ТАЪЛИМНИ ТРАНСФОРМАЦИЯ ЖАРАЁНЛАРИДА 

ИННОВАЦИОН ТАЪЛИМ ВА РАҚАМЛИ 

ТЕХНОЛОГИЯЛАРНИНГ ҚЎЛЛАНИЛИШИ 

 

Ўзбекистон Республикаси Президентининг “Олий таълим тизимини янада 

ривожлантириш чора-тадбирлари тўғрисида”ги қарорида: “Ҳар бир олий таълим 

муассасаси жаҳоннинг етакчи илмий-таълим муассасалари билан яқин ҳамкорлик 

алоқаларини ўрнатиш, ўқув жараёнига халқаро таълим стандартларига асосланган 

илғор педагогик технологиялар, ўқув дастурлари ва ўқув-услубий материалларини 

кенг жорий қилиш, ўқув-педагогик фаолиятга мастер-класслар ўтказишга, малака 

ошириш курсларига хорижий ҳамкор таълим муассасаларидан юқори малакали 

ўқитувчилар ва олимларни фаол жалб қилиш...” кабилар белгиланиб, муҳим аҳамият 

касб этди.  

XXI аср ахборот технологиялари инсон ҳаётининг ажралмас қисмига айланган 

асрдир. Замонавий таълимни ривожлантириш учун инсон капиталининг таъсири энди 

етарли эмас. Таълим муҳитини ўзгартириш керак, нафақат меҳнат ресурсларининг 

ўқитиш ҳажмини ошириш, балки таълим мазмунининг ўзи, унинг усуллари, 

воситалари ва муҳитлари сифат жиҳатидан ўзгариши керак, инновацион ва рақамли 

технологиялардан фойдаланган ҳолда 

дарс жараёнларини ташкил этиш зарур.  

Инновацион технологиялар оқими деярли барча ривожланган мамлакатларда тез 

тарқалди ва ҳозирги кунда кўпгина мамлакатларда муваффақиятли ўзлаштирилмоқда. 

Таълимни технологиялаштиришнинг асосини мустақил таълим жараёни ва унинг 

самарадорлигини ошириш ҳамда таълим олувчиларнинг берилган шароитларда ва 

ажратилган вақт ичида лойиҳалаштирилаётган ўқув натижаларга эришишларини 

кафолатлаш мақсадида тўлиқ бошқариш ғояси ташкил этилди.  

Замонавий шароитда таълим самарадорлигини оширишнинг энг мақбул йўли 

машғулотларнинг инновацион методлар ёрдамида ташкил этиш деб ҳисобланмоқда. 

Хўш, инновацион методларнинг ўзи нима? Улар қандай дидактик имкониятларга эга? 

Таълим жараёнида интерфаол методларнинг ўринли, мақсадга мувофиқ қўлланилиши 

қандай самараларни кафолатлайди? Қуйида ана шу каби саволларга қисқача 

тўхталамиз. 

Ҳозирги вақтда “Инновация тушунчаси” жуда кенг қўлланилмоқда. Инновация 

сўзи инглизча сўз бўлиб “инновацион” янгилик киритиш деган маънони билдиради, 

яъни тизим ички тузилишини ўзгартириш деб таърифланади. Инновация амалиёт ва 

назариянинг муҳим қисми бўлиб, ижтимоий-маданий объект сифатларини яхшилашга 

йўналтирилган ижтимоий субъектларнинг ҳаракат тизимидир.  

Инновациялар долзарб, муҳим аҳамиятга эга бўлиб, бир тизимда шаклланган 

янгича ёндашувлардир. Улар ташаббуслар ва янгиликлар асосида туғилиб, таълим 

мазмунини ривожлантириш учун истиқболли бўлади. Шунингдек, умуман таълим 

тизими ривожига ижобий таъсир кўрсатади. Инновация маълум бир фаолият 

майдонидаги ёки ишлаб чиқаришдаги технология, шакл ва методлар, муаммони ечиш 

учун янгича ёндашув ёки янги технологик жараённи қўллаш, олдингидан анча 

муваффақиятга эришишига олиб келиши маълум бўлган охирги натижадир. 

Агар ўқитувчи талаба ёқтирмайдиган услубда дарс олиб борса, унинг борган сари 

ўқишдан кўнгли совиб, шу даражага етиши мумкинки, фанни умуман ўқигиси келмай 

қолиши мумкин. 

Аксинча, бирор талаба ёқтирадиган усул билан дарс берилса, унда фикрлашнинг 

ўзгарувчанлиги йўқолади. Ўз имкониятини тўла ишга сола олмайди. Бу дегани 

келгусида ўз фаолиятида муваффақиятга эришиш имконияти чекланади. Баъзи 

талабалар аниқ фактлар, маълумотларни тезроқ қабул қилишади. Бошқалари назарий 

математик моделларни ёқтиради. Баъзи талабалар кўргазмали расмлар, диаграммалар 

орқали, бошқалари мунозара қилганда, учинчилари ўзи бажаришда қатнашса, 

яхшироқ, пухтароқ ўрганади. 

Бугун таълим тизимидаги инновацияларни қуйидагича таснифлаш мум- 

кин: 

- фаолият йўналишига кўра (педагогик жараёндаги, бошқарувдаги);  

- киритилган ўзгаришларнинг тавсифига кўра (локал, модулли, тизимли)”  

- келиб чиқиш манбайига кўра (шу жамоа учун ички ёки ташқаридан олинган).  

Инновациялар одатда бир неча муаммо кесишган пайтда вужудга келади ва 

умуман янги масалаларни ҳал қилади, педагогик жараённинг узлуксиз янгиланиб 

боришига олиб келади. “Янгиликларни жорий қилиш” тушунчаси, бизнингча, янгилик, 

ҳам ана шу янгиликни амалиётга жорий этиш жараёнидир. Янгилик - бу алоҳида 

олинган шахс учун янги бўлган ғоядир.  

Бу ғоя объектив равишда янги ёки янги эмаслиги аҳамият касб этмайди, биз уни 

вақт бўйича янгилик очилган пайт ёки ундан биринчи марта фойдаланилган пайтда 

аниқлаймиз. Таълим тизимидаги ҳар қандай янгилик инновация бўла олмайди. Шу 

сабабли “новация” ва “инновация” тушунчалари ўртасидаги асосий фарқларни 

кўрсатиб ўтиш зарур. Бунинг учун ислоҳот фаолиятининг аниқ шакли, мазмуни ва 

кўлами асос бўлиб хизмат қилади.  

Агар фаолият қисқа муддатли бўлса ва яхлит тизим хусусиятига эга бўлмаса, ўз 

олдига муайян тизимдаги фақат баъзи элементларини ўзгартиришни вазифа қилиб 

қўйган бўлса, у ҳолда биз новация билан мулоқот қилаётган бўламиз. Агар фаолият 

маълум концептуал ёндашув асосида амалга оширилаётган бўлса ва унинг натижаси 

ўша тизим ривожланишига ёки унинг принципиал ўзгаришига олиб келсагина 

инновация дея оламиз. Ҳар иккала тушунча мезонлари қуйидагича:  

- новация амалдаги назария доирасида амалга оширилади, кўлам ва вақт  

бўйича чегараланади, методлар янгиланади ва натижаси аввалги тизимни 

такомиллаштиради;  

- инновация эса тизимли, яхши ва давомли бўлади, маълум амалиётда янги 

фаолият тизимини лойиҳалайди, амалиёт субъектлари позицияларини тўла янгилайди. 

Бунда фаолиятнинг янги йўналишлари очилади, янги технологиялар яратилади, 

фаолиятнинг янги сифат натижаларига эришилади, натижада амалиётнинг ўзи ҳам 

янгиланади.  

Инновациянинг амалиётга киритилиши инновацион жараёнларда амалга 

оширилади. Инновацион жараён деб инновацион ўзгаришларга тайёргарлик кўриш ва 

уни амалга ошириш жараёнига айтилади. Инновацион жараён - бу педагогик 

янгиликлар, бу янгиликларнинг педагогик ҳамжамият томони-дан ўзлаштирилиши ва 

улардан илмий асосда амалиётда самарали фойдаланишнинг ўзгариб борувчи 

яхлитлигидир.  

Таълим жараёнидаги инновацион ўзгаришлар, таълим тизимига ҳар қандай 

янгиликнинг киритилиши бевосита ўқитувчи фаолиятини янгилаш ва ўзгар-тириш 

орқали амалга оширилиши ҳам атрофлича ўрганилган.  

Инновацион фаолият - бу узлуксиз равишда янгиликлар асосида ишлаш бўлиб, у 

узоқ вақт давомида шаклланади ва такомиллашиб боради. Инновацион фаолиятга 

тайёрлаш ўқитувчининг янгиликка интилувчанлигини, мустақил ўз устида ишлаш 

кўникмаси ва малакасини шакллантириш, илғор педагогик технологиялар, интерфаол 

методлардан фойдаланиб, дарс ва дарсдан ташқари машғулотларни ўтказиш 

малакасини такомиллаштиришдан иборат.  

Ҳозирда инновацион таълим технологияларида интерфаол методлар етакчи 

ўринга эга. Интерфаол таълим методлари таълим олувчиларни фаоллаштирувчи ва 

мустақилликка ундовчи омилдир. Кейинги пайтларда олий ва ўрта махсус таьлим 

муассасалари амалиётига қуйидагича номланган интерфаол таълим методлари кенг 

кўламда жорий этилмоқда: ақлий ҳужум, кичик гуруҳларда ишлаш, кластер (тармоқ), 

инсерт техникаси, пинборд, чархпалак, бумеранг, муаммоли вазият, ишбилармонлик 

ўйини, баҳс-мунозара, машқ ва кўплаб шу кабилар. Буларнинг натижасида замо- навий 

мутахассисни тавсифловчи, касбий компетентликни ташкил этувчи шахсий сифат ва 

хислатларни шакллантириш имконини беради.  

Бугунги кунда рақамли иқтисодиётнинг янги технологиялари масофавий 

таълимни янада ривожлантиришга жуда катта ёрдам бермоқда. Виртуал ва 

кенгайтирилган воқелик, визуал равишда йўналтирилган масофавий таълим 

технологиялари талабаларни бугунги кун талабларига мувофиқ сифатли билим 

олишлари учун хизмат қилмоқда.  

Яъни масофавий таълим тизими виртуал ва кенгайтирилган воқелик ҳамда визуал 

равишда йўналтирилган рақамли технологияларнинг қўлланилиши орқали 

талабаларни дарсга бўлган қизиқишларини кенгроқ жалб этиш имконини бермоқда. 

Айниқса, ҳозирги глобаллашув шароитида масофавий таълим соҳаси ҳар қачонгидан 

ҳам машҳур соҳага айланди. Дунё миқёсида барча таълим даргоҳлари масофавий 

таълим платформаларидан фойдаланиб, ўқишни ташкил этмоқда, корхона ва 

ташкилотлар эса масофавий иш фаолиятини йўлга қўймоқда. Талабалар ёки ходимлар 

масофавий таълим олиш имкониятига эга бўлганда анъанавий ўқитиш тизими 

материалларини ўрганишга қараганда 60 % вақтларини камроқ сарфлайдилар.  

Рақамли технологияларнинг вужудга келиши ҳар куни анъанавий ўқитиш 

усулларини алмаштирмоқда. Аудито риялар қанчалик шиддат билан ўзгариб 

бораётганлиги сабаб эски усулларни унутиб, рақамли технологияларга асосланган янги 

ўқитиш усулларини жорий қилиш мақсадга мувофиқ. Рақамли технологиялардан 

фойдаланган ҳолда масофавий ўқитишни ташкил этиш қоғоз ва дафтарлар ўрнига 

оддий планшетлардан, мураккаб дастурлар ва рақамли жиҳозлардан фойдаланишни ўз 

ичига олади. 

Шундан келиб чиққан ҳолда рақамли технологиялардан фойдаланиш ва 

масофавий таълимнинг янги авлод тизимларини ва электрон журналлар фаолиятини 

самарали йўлга қўйиш лозим. Бунда нафақат професор-ўқитувчилар ва талабалар, 

балки уларнинг ота-оналари ҳам иштирок этиши керак, яъни улар электрон журнал 

баҳоларини, берилган уйга вазифаларни, тестларни ва қайта алоқа шаклидаги ҳар бир 

талабанинг умумий статистикасини кўриб боради. Шунингдек, хабарлардан 

фойдаланиб, профессор-ўқитувчилар билан ёзишмалар олиб боради ҳамда 

фойдаланувчининг электрон маданиятини шакллантиради.  

Дунёнинг кўплаб йирик корпорациялари таълим соҳасига қўйилган ўқитиш 

талабларини қобилият учун бериладиган сертификат сифатида қараб, дипломдан кўра 

кўпроқ амалий кўникмаларга эътибор беришни бошладилар. Масалан “Google”, 

“Apple” ва “Amazon” каби дунёнинг бошқа кўплаб етакчи иш берувчилари, иш учун 

олий маълумотли диплом талаб қилишни тўхтатдилар. Шу боис масофавий таълим 

платформалари орқали рақамли технологиялардан фойдаланган ҳолда талабаларни 

ўқитиш, уларнинг нафақат назарий билимини, балки амалий кўникмаларини юқори 

даражада шакллантиришга хизмат қилади.  

Дарҳақиқат, бугунги кунда ижтимоий тармоқлар ва алоқа платформалари рақамли 

вазифалар ва кун тартибини яратиш ҳамда бошқариш учун фойдаланилмоқда. 

Аудиторияда қанча технологиялар ишлатилмасин, рақамли технологиялар орқали 

яратилган масофавий таълим платформалари ҳал қилувчи рол ўйнайди. Бу эса 

талабаларнинг билим олишга қизиқишини оширади ва дунёқарашини кенгайтиради. 

Масофавий таълимдаги рақамли ўқитиш анъанавий ўқитиш усулларига қараганда 

олдинга бир қадам қўйиш ҳисобланади ва қуйидаги бир қатор имкониятлар эшигини 

очади.  

Биринчидан, масофавий таълимда рақамли ўқитиш воситалари ва технологиялари 

талабаларга мустақил равишда мустақил иш кўникмаларини шакллантиришга, 

ўрнатилган маърузалар, интерфаол топшириқлар ва бошқа замонавий таълим 

технологияларидан фойдаланган ҳолда видеомаърузалар ўтказишга, берилган 

саволларга қисқа мультимедиа видеоларини тайёрлаш, чат, почта, форум ёки аудио-

видео алоқалар орқали профессор-ўқитувчиларга осонгина мурожаат қилиш имконини 

беради.  

Иккинчидан, улар ўрганишлари керак бўлган нарсаларни тезкорлик билан 

аниқлай олишлари, Интернет манбааларини топишлари ва улардан фойдаланишлари, 

муаммоларни тезкорлик билан аниқлай олишлари ва ҳатто олинган фикр-

мулоҳазаларни баҳолай олишлари ҳам мумкин бўлади.  

Учинчидан, анъанавий ўқитиш усул-ларига қараганда яхшироқ контекстни, 

мустақил равишда муаммоларни ҳал қилиш йўлларини излаб топишни ва истиқболни 

яхшироқ тушунишга ҳамда аналитик фикрлашни ривожлантириш учун асос бўлган 

танқидий фикрлаш кўникмаларига эга бўлишни ҳамда очиқ саволлар билан мурожаат 

қилиш орқали фикрлаш қобилиятларини ўстиришга имкон беради.  

Тўртинчидан, олий таълим тизимини тубдан ислоҳ қилиш, рақамли иқтисодиётни 

ривожлантириш стратегиясининг асоси бўлган блокчейн технологияларини жорий 

этишга имкон беради. Чунки блокчейн технологиялари иннвацион кадрлар тайёрлаш 

учун таълим, фан ва ишлаб чиқариш ўртасидаги интеграцияни ривожлантириш учун 

янги имкониятларни очиб беради. Бу эса плагиат, муаллифлик ҳуқуқини сақлаб қолиш, 

энг оғир иллат - коррупциянинг олдини олади ҳамда назария ва амалиёт жараёнида 

талабалар томонидан инновацион маҳсулотларни шакллантириш натижаларига олиб 

келади.  

Бешинчидан, бугунги кунда истеъмолчилар озиқ-овқат маҳсулотларига буюртма 

бериш учун рақамли технологиялардан фаол фойдаланмоқдалар. Шунингдек, турли 

интернет дўконлар, электрон тўлов тизимлари ҳам фаол ривожланиб бормоқда. 

Тадбиркорларимиз электрон битимларни рақамли технологиялар ёрдамида амалга 

оширмоқдалар. Аммо ҳозирги кунгача фойдаланувчилар катта харажатлар талаб 

қилмайдиган кичик битимларни амалга оширмоқдалар, харид ва сотувлар ҳажмини 

оширишга эса унчалик тайёр эмаслар. Эндиги масала ўрта ва йирик иқтисодий 

битимлар ҳамда молиявий операцияларни рақамли технологиялар орқали амалга 

оширишни ривожлантиришдан иборат бўлади.  

Ҳозирда тараққий этган давлатлар қаторига қўшилишимиз учун, аввало, илғор 

замонавий ахборот-коммуникация, интернет ҳамда рақамли технологиялар соҳасидаги 

билимларни чуқур эгаллаш орқали юксалишнинг энг қисқа йўлидан боришимиз керак. 

Бунинг учун жамиятимизнинг барча қатламларида инновацион технологияларни 

қўллаш борасидаги саводхонликни узлуксиз равишда ошириб боришимиз зарур. Илм-

маърифатнинг самарадорлик кўрсаткичларига бевосита таъсир қилувчи кўп сонли 

технологиялардан асосийси рақамли иктисодиёт технологиялари ҳисобланади.  

Хулоса ўрнида айтиш жоизки, бугунги шиддат билан ривожланиб бораётган 

рақамли иқтисодиёт шароитида иқтисодиётнинг барча соҳаларига, жумладан, таълим 

соҳасига инновацион ва рақамли технологияларни қўллаш орқали масофавий 

таълимни жорий этиш, нафақат ортиқча сарф-хара-жатларни камайтиришга, балки 

замонавий дунёқарашга ва билимга эга, мустақил фикрлайдиган, Ўзбекистон 

Республикасини келгусида юқори марраларга кўтаришга ҳисса қўшадиган етук 

кадрларни шакллантиришга кўмаклашади. 

 

 

Эшов Мансур Пўлатович  

Тошкент давлат иқтисодиёт университети  

 Ўқув ишлари бўйича проректори, 

 иқтисод фанлари доктори, профессор 

 

ТАЪЛИМНИНГ КРЕДИТ -МОДУЛЬ ТИЗИМИНИ 

АХБОРОТ ТИЗИМЛАРИ ОРҚАЛИ САМАРАЛИ ЙЎЛГА ҚЎЙИШНИНГ 

ИННОВАЦИОН МЕХАНИЗМЛАРИ 

 

Бугунги кунда Ўзбекистон Республикасида олий таълимни тизимли ислоҳ 

қилишнинг устувор йўналишларини белгилаш, замонавий билим ва юксак маънавий-

ахлоқий фазилатларга эга, мустақил фикрлайдиган юқори малакали кадрлар тайёрлаш 

жараёнини сифат жиҳатидан янги босқичга кўтариш, олий таълимни модернизация 

қилиш, илғор ахборот-коммуникация технологиялари ва таълим технологияларига 

асосланган ҳолда ижтимоий соҳа ва иқтисодиёт тармоқларини ривожлантириш 

долзарб масала ҳисобланади.  

Давлатимиз раҳбари томонидан 2019 йилнинг 8 октябрида “Ўзбекистон 

Республикаси олий таълим тизимини 2030 йилгача ривожлантириш концепциясини 

тасдиқлаш тўғрисида”ги Фармони имзоланди. Ушбу муҳим дастуруламал ҳужжатда 

“Республикадаги камида 10 та олий таълим муассасасини халқаро эътироф этилган 

ташкилотлар (“Quacquarelli Symonds World University Rankings”, “Times Нigher Educa 

on” ёки “Academic Ranking of World Universi es”) рейтингининг биринчи 1000 та 

ўриндаги олий таълим муассасалари рўйхатига киритиш ва олий таълим 

муассасаларида ўқув жараёнини босқичма-босқич кредит-модуль тизимига ўтказиш” 

белгилаб берилди.  

Шунингдек, 2030 йилга қадар республикадаги барча олий таълим муассасаси 

(ОТМ)нинг 85 фоизи, жумладан, 2020–2021 ўқув йилининг ўзида 33 та олий таълим 

даргоҳини кредит-модуль тизимига ўтказиш кўрсатиб ўтилди.  

Бундан ташқари концепцияда таълим жараёнига рақамли технологиялар ва 

замонавий усулларни жорий этиш бўйича рақамли иқтисодиёт учун юқори малакали 

